
Harihara Prarthana

ಹರಿಹರಪ್ರಾರ್ಥನಾ

(* ಗೀತಿವೃತ್ತಮ)

ಕಿಮು (1)ಮಾಧವ! .ಭಗವನ್ !ಮಾಮತಿದೀನಮುಪೇಕ್ಷಸೇ?ನಯುಕ್ತಮಿದಂ .

ಭೋ (2)ನಾಥ!ಭವವ್ಯಸನೇ ತ್ರಾತಾ ತ್ವಂ ಪರಮವತ್ಸಲೋ ವರದಃ .. 1..
ಪ್ರಭುತಾ ಜಗತ್ಸು ಭವತೋ ನತಜನಭವದುಃಖಲಯ (3)ಮಹಾದೇವ! .

ಕುರು ಹರ!ಉಚಿತಂ ಶುಚಿ ತಂ ಸ್ವಯಮೇವ ಸ್ವಂ ವಿಚಿಂತ್ಯ ಮಹಿಮಾನಂ .. 2..

(4)ಮಾಮವ ಶಂಭೋ! .ಭಗವನ್ನವನೀರದನೀಲಕಂಠ !ಪತಿತಂ ತ್ವಂ;
ಕಿಮಶಕ್ಯಂ ತವ ಲೋಕೇ ಕರುಣಾವರುಣಾಲಯ!ಪ್ರಭೋರೇತತ್ .. 3..

ಗೌರೀಶ(5)! .ನನು ತ್ರಾತಾ ಭವತಾ ಶರಣಾಗತಾ ನಿಕಾಮಹಿತ !

ಯಶಸಾಖಿಲಸಾಧುಪ್ತಭಾ ಕಾಮಂ (6)ಶೋಭನಂದಶಾವತಾರಮಿತಾ .. 4..

ನ(7)ಹಿ ಕೇಶವ! . ತುಲ್ಯಾಸ್ತೇ ಭಕ್ತಾ ವ್ಯಕ್ತಾತಿಶಯಿತವಾತ್ಸಲ್ಯ !
ಮಂತುಂ ಕ್ಷಮಸ್ವ ನಮತೋ ಭವತಾಪಂ ಚಾಸ್ಯ ಹರ!ದಯಾ ಕಾರ್ಯಾ .. 5..

ಭೋ ಭವ(8)ಹರ! . ಶರಣಾಗತಸಂಗೋಪನಸಹತಾಚ್ಯುತ!ಸ್ವಾಮಿನ್ !

ಕಾ(9)ಮದನಕಾಲ! ಶಕ್ತಿಃ ಪ್ರಭವತಿ ಪುರತಸ್ತವ ಪ್ರಭೋ ಸ್ಥಾತುಂ .. 6..

ಜಗತಾಂ ಗುರುಂ ವಿನಾ ತ್ವಾಂ ಸಂಸಾರೇ ಕೋಽತ್ರ (10)ವಾಮದೇವ ಹಿತಃ .
ನ (11) ರಮಾಪತೇಽದ್ಯ ಮಾತಂ ತ್ರಾತಾ ಭ್ರಾತಾ ಸಖಾ ಪಿತಾ ಪುತ್ರಃ .. 7..
ಪಾಲಯಸಿ ಸರ್ವಮಪಿ ಜನಮಚಿರಾತ್ಕರ್ಪೂರಗೌರ! . ಕೀರ್ತಿರತಂ .

ಏತಮಪಿ ತಥಾ ಪಾಲಯ (12)ಭಾಲಯಮೇತು ತ್ವಮೇವ ದೇವ ಗತಿಃ .. 8..
ಪ್ರಭುರಸಿಯಶಃ ಶ್ರುತಂ ತೇ ಕೃತವಾಂಸ್ತ್ವಂ ಪರ್ವತಂ(13)ಪುರಾರೇಣುಂ .

ಧಾವ ವಿನಾಶಂ ಕರ್ತುಂ ಮಮ ಪಾಪಸ್ಯಾಶು ತೋಷಕರಕೀರ್ತೇ ! .. 9..

ಯಾಚೇ ಸ್ವಾಂ ನಿಸ್ತಾರಂ ಭ್ರಾಂತೋಽತ್ರ ಚಿರಂ (14)ಭವಾಂಧಕಾರೇಽಹಂ .

ಮಾ ರಾಧಿಕಾಪ್ರಿಯ! ತ್ಯಜ ಮಾ ಕರುಣಾನೀರದಾಶ್ರಿತಮಯೂರಂ .. 10..

ಇತಿ ಶ್ರೀರಾಮನಂದನಮಯೂರೇಶ್ವರಕೃತಾ ಶ್ರೀಹರಿಹರಪ್ರಾರ್ಥನಾ ಸಮಾಪ್ತಾ
ತದಪಿತಾಸ್ತು .
ಟಿಪ್ಪಣಿ
* ಅತ್ರ ಕವಿಃ ಸಭಂಗಶ್ಲೇಷಭಡ್ಗೀಮನುಸೃತ್ಯ ಸಂಬೋಧನೈರ್ಹರಿ ಹರಂ ಚ
ಸ್ವೋದ್ಧಾರಾಯ ವಿಜ್ಞಾಪಯತಿ .

ಹರಿಹರಪ್ರಾರ್ಥನಾ

1. “ಕಿಂ ಉಮಾಧವ”ಇತಿ “ಕಿಮು ಮಾಧವ”ಇತಿ ಚ ಪದಚ್ಛೇದಃ .

2. ನಾಥ ಭವ ಇತಿ ಹರಪಕ್ಷೇ ಸಂಬುದ್ಧಿದಯಂ . ಹರಿಪಕ್ಷೇ ತು ನಾಥ ಭವವ್ಯಸನೇ
ಸಂಸಾರದುಃಖೇ ತ್ವಂ ತ್ರಾತಾ ಇತಿಯೋಜ್ಯಂ .

3.ಮಹಾನ್ ದೇವೋ ಮಹಾದೇವ ಇತಿ ಹರ ಇತಿ ಚೋಭಯತ್ರಾಪಿಯೋಜ್ಯಂ .

4. ಹರಿಪಕ್ಷೇ ಮಾಂ ಅವಶಂ ಭೋಃ ಭಗವನ್ ಅಬ ನೀರದನೀಲ ಕಂಠಪತಿತಂ
ಇತಿ ಪದಚ್ಛೇದಃ. ಭೋ ನೀರದನೀಲ ಘನಶ್ಯಾಮ ಭಗವನ್ ಕಂಠಪತಿತಂ
ಮಾಮವೇತ್ಯನ್ವಯಃ . ಹರಪಕ್ಷೇ ತು ಮಾಂ ಅವ ಶಂಭೋ ಭಗವನ್
ನವನೀರದನೀಲಕಂಠ ಪತಿತಂ ಇತಿ ಪದಚ್ಛೇದಃ .ಅನ್ವಯಸ್ತು ಸುಲಭಃ .
5.ಹರಿಪಕ್ಷೇ ಗೌಃ ಈಶ ಇತಿ ಪದಚ್ಛೇದಃ . ಗೌಃ ಪೃಥಿವೀ .

6. ಹರಪಕ್ಷೇ ಶೋಭನದಶ ಅವತಾ ರಮಿತಾ ಇತಿ ಪದಚ್ಛೇದಃ . ಶೋಭನದಶೇತಿ
ಸಂಬುದ್ಧಿಪದಂ .ಹರಿಪಕ್ಷೇ ಶೋಭನದಶಾವತಾರಂ ಇತಾ ಇತಿ ಪದಚ್ಛೇದಃ .
7. ಪ್ರಥಮಾರ್ಧಂ, ಹರಿಪರಂ . ದ್ವಿತೀಯಾರ್ಧೇ ತು ಹರಿಪಕ್ಷೇ ನಮತೋ ಭಕ್ತಸ್ಯ
ಮಂತುಮಪರಾಧಂ ಕ್ಷಮಸ್ವ ಭವತಾಪಂ ಚಾಸ್ಯ ಹರೇತ್ಯನ್ವಯಃ .ಹರಪಕ್ಷೇ ತು ಹೇ
ಪಂಚಾಸ್ಯ,ಭವತಾ ದಯಾ ಕಾರ್ಯಾ ಇತ್ಯನ್ವಯಃ .
8. ಹರಿಪಕ್ಷೇ ಭವಹರೇತ್ಯೇಕಂ ಪದಂ . ಹರಪಕ್ಷೇ ತು ಪದದ್ವಯಂ . ತದ್ವದೇವ
ಹರಿಪಕ್ಷೇ ಶರಣಾಗತ ಸದ್ರತ ಅಚ್ಯುತ ಇತಿ ಪದಚ್ಛೇದಃ . ಹರಪಕ್ಷೇ ತು
ಶರಣಾಗತಸದ್ರತಾದಚ್ಯುತ ಇತಿ ಪಂಚಮೀಸಮಾಸಃ .
9. ಹರಿಪಕ್ಷೇ ಹೇ ಕಾಮದ ಕಾಲಶಕ್ತಿಸ್ತವಪುರತಃ ಸ್ಥಾತುಂ ನ ಪ್ರಭವತೀತ್ಯನ್ವಯಃ .

ಹರಪಕ್ಷೇ
ತು ಹೇ ಮದನಕಾಲ ಕಾ ಶಕ್ತಿಸ್ತವ ಪುರತಃ ಸ್ಥಾತುಂ ಪ್ರಭವತೀತ್ಯನ್ವಯಃ .
10. ಹರಿಪಕ್ಷೇ ವಾ ಮದೇ ಅವಹಿತಃ ಇತಿ ಪದಚ್ಛೇದಃ . ಹರಪಕ್ಷೇ ತು ವಾಮದೇವ
ಹಿತಃ ಇತಿ .

11. ಹರಿಪಕ್ಷೇ ನ ರಮಾಪತೇ ಅದ್ಯ ಮಾ ಆರ್ತಂ ಇತಿ ಪದಚ್ಛೇದಃ .

ಭ್ರಾತ್ರಾದಯಸ್ತ್ರಾತಾರೋ ನ ಸಂತೀತ್ಯರ್ಥಃ . ಹರಪಕ್ಷೇ ತು ನರಂ ಆಪತೇತ್
ಯಮಾರ್ತಂ ಇತಿ ಪದಚ್ಛೇದಃ . ಯಮಾರ್ತಂ ನರಂ ಭ್ರಾತ್ರಾದಯೋ ನ
ತ್ರಾತುಮಾಪತೇಯುರ್ಗಚ್ಛೇಯುರಿತ್ಯರ್ಥಃ .
12. ಪ್ರಥಮಾರ್ಧಂ ಹರಪರಂ . ದ್ವಿತೀಯಾರ್ಧೇ ತು ಹರಿಪಕ್ಷೇ ಮಾಲಯ ಮೇ ತು
ಇತಿ ಪದಚ್ಛೇದಃ . ಮಾಲಯ ಲಕ್ಷ್ಮೀನಿವಾಸ . ಹರಪಕ್ಷೇ ಮಾ ಲಯಂ ಏತು ಇತಿ
ಪದಚ್ಛೇದಃ .
13.ಹರಿಪಕ್ಷೇ ಪರ್ವತಂ ಪುರಾ ರೇಣುಂ ಇತಿ ಪದಚ್ಛೇದಃ .ರೇಣುವಲ್ಲಘುಮಿತ್ಯರ್ಥಃ
.ಹರಪಕ್ಷೇ ತ ಪುರಾರೇ ಅಣುಂ ಇತಿ ಪದಚ್ಛೇದಃ .ದ್ವಿತೀಯಾರ್ಥೇ ತ ಹರ ಪಕ್ಷೇ ತು

ಹರಿಹರಪ್ರಾರ್ಥನಾ

ಆಶುತೋಷ ಕರಕೀರ್ತೇ ಇತಿ ಸಂಬುದ್ಧೌ ಪದದ್ವಯಂ . ಮಮ ಪಾಪಸ್ಯ ವಿನಾಶಂ
ಕರ್ತುಂ ಧಾವೇತ್ಯನ್ವಯಃ .ಹರಿಪಕ್ಷೇ ತೋಷಕರಕೀರ್ತೇ ಇತ್ಯೇಕಂ ಪದಂ .

14.ಪ್ರಥಮಾರ್ಥೇ ಹರಪಕ್ಷೇ ಭವ ಇತಿ ಭಿನ್ನಂ ಪದಂ .ಹರಿಪಕ್ಷೇ ತು ಭವಾಂಧಕಾರೇ
ಇತ್ಯೇಕಮೇವ . ದ್ವಿತೀಯಾರ್ಧೇ ತು ಹರಿಪಕ್ಷೇ ಹೇ ರಾಧಿಕಾಪ್ರಿಯ ಕರುಣಾನೀರದ
ಆಶ್ರಿತಂ ಮಯೂರಂ ಮಾಂ ಮಾ ತ್ಯಜೇತ್ಯನ್ವಯಃ . ಹರಪಕ್ಷೇ ತು ಮಾರಸ್ಯ
ಮದನಸ್ಯಾಧಿಕಮಪ್ರಿಯ ಇತ್ಯೇಕಂ ಪದಂ. ಶೇಷಂ ಸಮಾನಂ .

